
सड़क दुर्घटनाओं के लिए राष्ट्रीय राजमार्ग दुर्घटना राहत सेवा योजना (एनएचएआरएसएस)
3462. डॉ. आर. लक्ष्मणनः 
क्या सड़क परिवहन और राजमार्ग मंत्री यह बताने की कृपा करेंगे किः
(क) क्या सरकार ने प्रायोगिक आधार पर सड़क दुर्घटना के पीड़ितों को नकदी रहित उपचार द्वारा दुर्घटना होने के शुरुआती एक घंटे के दौरान तत्काल एवं उपयुक्त चिकित्सा देखभाल प्रदान करके पीड़ितों की जान बचाने के दृष्टिगत राष्ट्रीय राजमार्ग दुर्घटना राहत सेवा योजना आरंभ की है;

(ख) यदि हां, तो तत्संबंधी ब्यौरा क्या है;

(ग) क्या सरकार को यह व्यवहार्य लगा और यह भी महसूस किया गया कि इसे सारे देश में विस्तारित किया जा सकता है;

(घ) यदि हां, तो तत्संबंधी ब्यौरा क्या है; और
(ङ) यदि नहीं, तो इसके क्या कारण हैं?

उत्‍तर
सड़क परिवहन और राजमार्ग मंत्रालय में राज्‍य मंत्री

(श्री मनसुख एल. मांडविया)
(क) से (ड.): जी, नहीं । तथापि, सड़क परिवहन और राजमार्ग मंत्रालय ने मोटर यान (संशोधन) अधिनियम, 2018 में प्रावधान शामिल किया है जिसमें अन्‍य बातों के साथ-साथ एक मोटर वाहन दुर्घटना निधि के सृजन और स्‍वर्णिम घंटों के दौरान नकदीरहित उपचार स्‍कीम के कार्यान्‍वयन की परिकल्‍पना की गई है ।

